
ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել ՀՀ Լոռու մարզի Ստեփանավան համայնքի ղեկավարը` որպես գրադարանի շենք շահագործելու նպատակով  Ստեփանավան համայնքի Ս. Նշանի  փողոց 17  հասցեում գտնվող անշարժ գույքը Ստեփանավան համայնքին հատկացնելու խնդրանքով։
Որպես մասանաշենք ընտրված է Ս. Նշանի փողոց  17 հասցեում գտնվող նախկին գանձապետարանի շենքը, որի 2-րդ հարկի մի մասն անհատույց շահագործման իրավունքով հանձնված է եղել ՀՀ գլխավոր դատախազությանը։ Համայնքապետարան-դատախազություն երկկողմ համաձայնությամբ հիմանորոգվել  և անհատույց օգտագործման իրավունքով դատախազությանն է տրամադրվել համարժեք համայնքային սեփականություն հանդիսացող տարածք Հ. Մեղապարտի փողոցի 8 հասցեում,որն արդեն շահագործվում է դատախազության կողմից։ Ներկայումս Ս. Նշանի փողոց 17 հասցեում գտնվող շենքն ազատ է և որևէ նպատակով չի օգտագործվում։
Նախագծով առաջարկվում է  Կոմիտեին ամրացված, պետական սեփականություն հանդիսացող ՀՀ Լոռու մարզ, համայնք Ստեփանավան Ստեփանավան ք. Ս. Նշանի  փողոց 17 հասցեում գտնվող, 276,1 քառ. մետր մակերեսով գանձապետարանի շենքը, ինչպես նաև դրա զբաղեցրած, օգտագործման ու սպասարկման համար հատկացված 0,089487 հեկտար մակերեսով հողամասը նվիրաբերել Հայաստանի Հանրապետության Լոռու մարզի Ստեփանավան համայնքին՝ որպես գրադարանի մասնաշենք շահագործելու նպատակով։
[bookmark: _GoBack]ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող ՀՀ Լոռու մարզ, համայնք Ստեփանավան Ստեփանավան ք. Ս. Նշանի  փողոց 17 հասցեում գտնվող, 276,1 քառ. մետր մակերեսով գանձապետարանի շենքը, ինչպես նաև դրա զբաղեցրած, օգտագործման ու սպասարկման համար հատկացված 0,089487  հեկտար մակերեսով հողամասը համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
        «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

